
А 

Абак. 

Абалонкі: 1 — нулявой 
крывізны; 2 — станоў-
чай крывізны; 3 — ад-
моўнай крывізны. 

Абеліск. 

АБАК, а б а к а (грэч. abax, 
abakion, лац. abacus дошка, 
лічыльная дошка), плоская 
квадратная ў плане пліта, на 
якую апіраецца антаблемент; 
верхняя частка капітэлі. Як 
элемент класічнага архіт. ор-
дэра з'явіўся ў Стараж. Грэ-
цыі. У розных тыпах ордэра 
набываў своеасаблівую маст. 
апрацоўку: прафіляванне і 
арнаментыку ў выглядзе іоні-
каў у іанічным, ляпныя разет-
кі ў карынфскім і кампазіт-
ным ордэрах. Пашыраны ў 
манум. мураваных і драўля-
ных палацавых і грамадзян-
скіх збудаваннях класіцызму. 
АБАЛОНКА, прасторавая 
танкасценная крывалінейная 
канструкцыя для перакрыцця 
будынкаў і збудаванняў з вял. 
пралётамі. Зарадзілася ў ар-
хітэктуры Стараж. Грэцыі і 
Рыма, Візантыі ў выглядзе 
купалоў. Сучасныя скляпенні-
А. паводле формы бываюць 
станоўчай (сферычныя і эліп-
тычныя), адмоўнай (гіперба-
лічныя) і нулявой (цыліндрыч-
ныя і канічныя) крывізны, 
паводле канструкцыі — жор-
сткія нетрансфармаваныя, 
якія працуюць на сціск, і мяк-
кія пнеўмаапорныя, разліча-
ныя на расцяжэнне. 
АБЕЛІСК (грэч. obeliskos, лі-
тар. невялікі ражон), гранё-
ны, звычайна квадратны ў ся-
чэнні каменны слуп, шырэйшы 
ўнізе і пірамідальна завостра-
ны ўверсе. Пашыраны від пом-
нікаў і манументаў з часоў 
Стараж. Егіпта. Нярэдка А. ў 
выглядзе калон ставілі ў па-
мяць аб значных грамадскіх 
падзеях. Форма А. выкары-
стоўваецца ў мемарыялах 
(напр., шчыткі-пілоны, уласна 
А.), у помніках на ўшанаванне 
памяці і ўвекавечванне гераіч-
ных подзвігаў сав. народа ў 
барацьбе супраць ням.-фаш. 
захопнікаў. 

АБЛАМ, з а б а р о л, невысокі 
бруствер у 3-7 вянкоў (каля 
1,5 м) над абарончымі сцена-
мі і вежамі драўляных замкаў 
Беларусі ў 16-17 ст. Служыў 
пагрудным прыкрыццём для 
абаронцаў. Меў выгляд верты-
кальнай сценкі, якая апіра-
лася на кансольныя выпускі 

бэлек гарадзен, тарас і вежаў 
і выступала за сцены ніжніх 
ярусаў. Па бэльках насцілаў-
ся верхні баявы мост з падся-
біццямі. Прарэзаны байніца-
мі А. завяршаўся дахам і 
ствараў крытую баявую гале-
рэю. Крытыя А. існавалі ў Ві-
цебскіх замках. 
АБЛОМЫ АРХІТЭКТУР-
НЫЯ, архітэктурныя элемен-
ты рознага папярочнага ся-
чэння (профілю), размешча-
ныя па гарызанталі (на цока-
лях, у карнізах, міжпавер-
хавых паясах ці цягах, базах 
калон), радзей па нахіленай 
(у карнізах франтонаў), кры-
вой (у архівольтах арак, на 
нервюрах) ці ламанай (абрам-
ленні парталаў, акон) лініі. 
Найбольш пашыраны ў ордэр-
най архітэктуры (гл. Ордэр). 
Паводле профілю падзяляюц-
ца на прамалінейныя (палічка) 
і крывалінейныя (вал, гусёк, 
абцасік і інш.). Узніклі ў кла-
січнай архітэктуры Стараж. 
Грэцыі, адкуль запазычаны 
дойлідствам Стараж. Рыма 
і Візантыі, пасля — Зах. Еўро-
пы. У сучаснай архітэктуры 
А. а. адпавядаюць профілі 
архітэктурныя. 

АБМЕР АРХІТЭКТУРНЫ, 
дакладнае вымярэнне ўсіх эле-
ментаў архіт. збудавання ці 
комплексу з наступнай фік-
сацыяй іх памераў на чарця-
жы. Адна з асн. крыніц для 
рэстаўрацыі ці ўзнаўлення 
твораў архітэктуры; важны 
матэрыял для аналізу зака-
намернасцей пабудовы архіт. 
формы. Поўны А. а. склада-
ецца з геадэзічнага плана 
тэрыторыі помніка, чарцяжоў 
усіх фасадаў, планаў усіх па-
верхаў, характэрных разрэ-
заў і дэталей. 
АБОРА, гаспадарчая пабудо-
ва для ўтрымання кароў. На 
Беларусі будавалі з бярвен-
ня, брусоў, дыляў "у вянок" 
і "амётам у шулы", з плеце-
нымі з лазовых дубцоў сце-
намі, накрывалі часцей сало-
май. У заможных гаспадар-
ках сялян А. — вял. хлеў. 
У фальварках А. будавалі 
звычайна на 4-8 памяшкан-
няў з асобнымі варотамі ў 
кожным, згрупаваных вакол 

Аблам. 

Абломы архітэктур-
ныя: 1 — палічка; 2 — 
вал; 3 — "ястрабіная 
дзюба"; 4 — кіматый 
(а— прамы, б — адва-
ротны); 5 — абцасік 
(а— прамы, б — адва-
ротны); 6 — выкружка 
(а— поўная, б — чац-
вяртная); 7 — астрагал; 
8 — скоцыя. 



АКАНТ 

Абора былой сядзібы 
ў в. Бранчыцы Салі-
горскага раёна. Агуль-
ны выгляд і план. 

Адраджэнне. Аркада 
рэнесансавага палаца. 

прамавугольнага ў плане два-
ра і звязаных адно з адным 
у суцэльную забудову. 
АБРАМЛЕННЕ, упрыгожан-
не дзвярных, аконных прае-
маў, ніш і інш. архіт. элемен-
таў фасадаў і інтэр'ераў бу-
дынкаў. Падкрэслівае гал. 
элементы кампазіцыі будын-
каў, узмацняючы іх рытміку, 
кантраст з гладкай паверхняй 
сцен. У А. акон і дзвярэй 
драўляных збудаванняў па-
шыраны ліштвы, вушакі; у му-
раванай архітэктуры праёмы 
дэкарыраваны філёнгамі, сан-
дрыкамі або архівольтамі 
арачных ці лучковых завяр-
шэнняў. Дзвярныя праёмы ча-
сам рабілі ў выглядзе парта-
лаў. Нішы завяршалі конхамі, 
аркамі. 

АБРЫС (ням. AbriB), назва 
чарцяжа плана збудавання ў 
17 — 1-й палове 18 ст.; схема-
тычная лінейная выява плана 
будынка без паказу канструк-
цый, таўшчынь сцен і інш. 
Даваў толькі агульнае ўяў-
ленне пра схему планіроўкі 
збудавання, размяшчэнне 
дзвярных і аконных праёмаў. 
У 2-й палове 18 ст. заменены 
архіт. праектам, дзе выка-
рыстоўваліся планы, фасады, 
разрэзы і інш., якія давалі на-
гляднае ўяўленне пра архі-
тэктуру будынка. 
АДРАДЖЭННЕ, Р э н е-
с а н с, эпоха ў культурным і 
ідэйным развіцці краін Зах. і 
Цэнтр. Еўропы (14-16 ст.), 
пераходная ад сярэдневяко-
вай культуры да культуры но-
вага часу. Асн. адметныя ры-
сы культуры А. — антыфе-
адальны, свецкі характар, гу-
маністычны светапогляд, зва-
рот да антычнай культурнай 
спадчыны, як бы яе "ад-
раджэнне" (адсюль і назва). 
Рэнесансавы стыль архітэк-
туры вызначаўся яснасцю, 
лагічнасцю, прапарцыяналь-
насцю, суразмернасцю чала-
веку. Распрацоўваліся і 
ажыццяўляліся прынцыпы рэ-
гулярнай забудовы гарадоў, 
у якіх, акрамя культавых, 
значнае месца займалі свец-
кія збудаванні, узводзіліся 
ратушы, палацы, шпіталі, 
дамы цэхавых брацтваў і 
інш. Шырока практыкава-
лася ансамблевая забудова, 
будынкі планаваліся з улікам 
навакольнага асяроддзя. Цэн-
трам кампазіцыі горада стала 
гандл. плошча з ратушай 
і крамамі. Замак як абарон-
чы комплекс траціў сваю 

ролю і нярэдка будаваўся ў 
перыферычнай частцы гора-
да. На перыферыю выносіліся 
і абарончыя збудаванні, якія 
ўдасканальваліся на аснове 
сістэмы бастыённай фарты-
фікацыі. Развівалася свецкая 
і культавая архітэктура, якая 
таксама траціла суровыя аба-
рончыя рысы. Пад уплывам 
А. строгія вуглаватыя га-
тычныя формы паступова 
згладжваліся, набывалі ба-
гаты пластычна насычаны 
дэкор, шырока выкарыстоў-
валіся архітэктурныя ордэры. 
Паявіліся адкрытыя парад-
ныя палацавыя кампазіцыі, 
аформленыя аркаднымі га-
лерэямі. У культавай ар-
хітэктуры пашыраны цэнт-
рычны храм тыпу ратонды з 
купальным завяршэннем, 
атыкамі і інш. Храмы з тра-
дыцыйнай базілікальнай 
структурай, якія звычайна 
мелі абарончую вежу на гал. 
фасадзе, атрымалі багатую 
пластыку фасадаў у выгля-
дзе рустоўкі, аркатуры і ін-
шых элементаў аздобы. Ін-
тэр'ер узбагачаўся разнымі 
алтарнымі кампазіцыямі, 
скляпенні некаторых храмаў 
аздаблялі ляпнымі нервю-
рамі. 

АДРЫНА, п у н я, старадаў-
няя гасп. пабудова для заха-
вання неабмалочанай зба-
жыны, сена, саломы, с.-г. 
інвентару. Звычайна прама-
вугольны ў плане зрубны, 
каркасны ("замётам у шулы" 
і з плятня) будынак, накры-
ты 2-схільнай ці вальмавай 
страхой на "сохах", "дзяд-
ках", кроквах. У маёнтках 
16-19 ст. існавалі вял. доў-
гія А., перагароджаныя ўну-
тры на некалькі адсекаў, кож-
ны з якіх меў самастойны 
ўваход. Уваходзілі ў гасп. 
комплекс бел. сядзібы. Най-
больш пашыраны ў зах. і 
цэнтр. Беларусі, ва ўсх. раё-
нах часцей наз. сянніцамі, 
пунямі. 

АКАНТ (франц. acanthe ад 
грэч. akantha) y а р х і т э к -
т у р ы , арнаментальна-дэкар. 
элемент аздаблення фасадаў 
і інтэр'ераў будынкаў і збу-
даванняў у выглядзе ліста 
аканта (расліна, пашыраная 
ў Сяродземнамор'і). Вядомы 
ў антычнай і заходне-еўра-
пейскай архітэктуры рэнесан-
су, барока, класіцызму. Арна-
мент з асобных зубчастых ліс-
тоў А. аздабляў кансолі і 

Матыў аканта ў аздаб 
ленні інтэр'ера касцёла 
ў в. Міхалішкі Астра-
вецкага раёна. 

АКНО 

Схемы акон: 1 — "ва-
лаковае"; 2 — прама-
вугольнае; 3 — квад-
ратнае; 4 — рамбічнае; 
5 — "картушовае"; 6 — 
круглае; 7 — прамаву-
гольнае з трохгранным 
завяршэннем; 8 — пра-
мавугольнае са спіча-
стым завяршэннем; 9 — 
прамавугольнае з паў-
цыркульным завяршэн-
нем; 10 — "венецыян-
скае"; 11— спараныя 
вокны. 

Акратэрыі. 

дэнтыкулы, з сабраных у пу-
чок у форме чашы — карынф-
скія і кампазітныя капітэлі; 
бягучы бесперапынны арна-
мент з А. выкарыстоўваўся 
ў фрызах, спіралепадобны — 
у круглых разетках і ме-
дальёнах. 

АКНО, канструкцыйна-маст. 
элемент запаўнення праёма, 
што служыць для асвятлення, 
інсаляцыі, натуральнай вен-
тыляцыі будынка. Асн. фор-
мы прамавугольныя, лучко-
выя, арачныя, складаныя. 
Найболып архаічныя — адту-
ліна ў 2 сумежных вянках 
драўлянай сцяны і валаковае 
(зачынялася звонку драўля-
най засаўкай — волакам). 
З 12-13 ст. у дамах феада-
лаў і заможных гараджан 
былі пашыраны вокны з ву-
шакамі і зашклёнымі рамамі 
драўлянымі або алавянымі, 
пераплётамі, аздобленымі 
разнымі ліштвамі і аканіца-
мі. У 16-18 ст. у вясковых 
дамах замест шкла нярэдка 
выкарыстоўвалі слюду, пра-
мочаную алеем ці смоламі па-
перу, пергамент, палатно, якія 
часам размалёўвалі пад віт-
ражы. У архітэктуры готыкі 
былі пашыраны вокны са спі-
частым завяршэннем, у архі-
тэктуры рэнесансу, барока, 
класіцызму — прамавуголь-
ныя, лучковыя, арачныя, паў-
цыркульныя, падковападоб-
ныя, крыжовыя, у выглядзе 
разеткі або картуша, круг-
лыя, авальныя і інш., якія 
аздабляліся філянговымі 
абрамленнямі, рустам, стылі-
заванымі порцікамі, завяр-
шаліся франтонамі, сандры-
камі і інш. 
АКРАТЭРЫЙ (ад грэч. akro-
terion вяршыня, франтон), 
скульптурны элемент архіт. 
дэкору у выглядзе стылізава-
ных лістоў аканта, пальмет, 
трыножнікаў, чалавечых фі-
гур, валют, ваз, абеліскаў і 
інш. Выкарыстоўваўся для 
завяршэння вуглоў франто-
наў, фланкіравання атыкаў, 
карнізаў, дахаў, ліштваў. 
Узнік у антычнасці, у роз-
ныя эпохі набываў своеасаб-
лівую трактоўку: квіятон (го-
тыка), пальмета (рэнесанс), 
валюты, дынамічныя арнамен-
тальныя кампазіцыі (барока), 
абеліскі, чалавечыя фігуры, 
грыфоны, ваенныя атрыбуты 
(класіцызм) і інш. 

АКСАНАМЕТРЫЯ (грэч. 
ахоп вось + metreo вымяраю) 

у а р х і т э т у р ы , рауналеж-
ная перспектыва, заснаваная 
на метадзе паралельных пра-
екцый. Грунтуецца на 3 узаем-
на перпендыкулярных восях, 
кожная з якіх мае свой маш-
таб. Найчасцей выкарыстоў-
ваюць суадносіны даўжынь 
восей 1:1:1 (ізаметрыя) і 
0,5:1:1 (дыяметрыя). А. шы-
рока выкарыстоўваецца ў ар-
хіт. праектах і чарцяжах 
існуючых будынкаў, комплек-
саў, ансамбляў для нагляд-
нага паказу іх структуры, 
асабліва ў тым выпадку, калі 
генпланы, планы, фасады і 
разрэзы не даюць поўнага 
ўяўлення аб іх архіт.-прасто-
равай арганізацыі. Нярэдка 
А. агульнага выгляду пабудоў 
сумяшчаецца з іх разрэзам, 
што ўдакладняе структуру 
ў цэлым. 

АЛТАР (лац. altaria ад altus 
высокі), ахвярнік, а таксама 
найважнейшая частка хры-
сціянскага храма. Першапа-
чаткова — месца для ахвяра-
прынашэнняў пад адкрытым 
небам у Стараж. Грэцыі і Ры-
ме — асобныя збудаванні; у 
каталіцкіх храмах — дэкар. 
сценкі, аформленыя скуль-
птурай, жывапісам, творамі 
дэкар.-прыкладнога мастацт-
ва, у праваслаўных — сталы 
("прастолы") для выканання 
таінства. Звычайна А. ставі-
ліся ў тарцовай (алтарнай) 
частцы храма або ў апсідзе. 
Акрамя гал. А., які завяршаў 
прастору гал. нефа і аддзя-
ляўся ад яго іканастасам (у 
праваслаўных і некаторых 
уніяцкіх храмах) або алтар-
най перагародкай (пераважна 
ў касцёлах), існавалі бака-
выя А., што ставіліся ў бака-
вых апсідах ці капліцах, пры-
будаваных да храма ці ўклю-
чаных у яго інтэр'ер, а таксама 
пры сценах гал. і бакавых не-
фаў. 
АЛЬКЕЖ (польск. alkierz), 
1) у сядзібных дамах 16-
19 ст. памяшканне звычайна 
каля гал. жылога пакоя, якое 
выкарыстоўвалася як камора, 
кабінет, спальня. 2) У сядзіб-
ных дамах 17-20 ст. — кут-
няя адасобленая частка бу-
дынка, якая знадворку высту-
пае за плоскасць сцен. З'яві-
лася пад уплывам замкавага 
дойлідства. Часам А. былі 
самастойнымі вежападобнымі 
аб'ёмамі, накрытымі асобны-
мі шатровымі, вальмавымі ці 
2-схільнымі дахамі. У 18 — 
пач. 20 ст. часам мелі выгляд 

Аксанаметрыя. 

Алтар. 

Жылы дом сядзібнага 
тыпу з алькежамі. 


